
Кириш 

Давлат бюджети даромадлар қисмининг асосий манбаи солиқлар 

ҳисобланади. Солиқ иқтисодий категория сифатида, соф даромаднинг бир 

қисмини бюджетга жалб қилиш шакли бўлиб, молиявий муносабатларнинг 

таркибий қисмини ташкил қилади. Солиқ деганда давлатнинг ўз 

вазифаларини амалга ошириши учун зарур бўлган молиявий 

маблағларни шакллантириш мақсадида жисмоний ва ҳуқуқий 

шахслардан бюджетга мажбурий тўловларни ундириш шакли 

тушунилади. 
Солиқ ѐрдамида миллий даромаднинг тегишли қисми тақсимланади ва 

қайта тақсимланади. 

Давлат томонидан олинадиган солиқлар ҳамда уларнинг ташкил 

қилиниш шакл ва усуллари биргаликда солиқ тизимини ташкил қилади. 

Давлат сарфлари солиқ тушумлари ҳисобига амалга ошсада, давлат 

сарфлари миқѐсининг ўсиши ўз навбатида солиқларнинг ўсишини тақозо 

қилади ва унинг даражасини белгилаб беради. 

Корхоналар фаолиятини солиқ ѐрдамида тартибга солиш қуйидаги 

умумий тамойиллар асосида амалга оширилади:  барча даромадлардан, 

уларнинг манбаларига боғлиқ бўлмаган ҳолда солиқ ундиришнинг 

мажбурийлиги; солиқ ундиришда барча учун ягона умумдавлат сиѐсати; 

самарали ишловчи корхоналарда ҳамда хўжалик юритишнинг илғор 

шакллари учун солиқ меъѐрларининг рағбатлантирувчи ролини таъминлаш; 

солиқ тўлови бўйича барча субъектлар мажбурияти устидан молиявий 

назорат. 

Президентимиз ўз маърузасида “Давлат органлари ва тадбиркорлик 

субъектлари ўртасида ўзаро муносабатларнинг бевосита электрон шакллари 

жорий этилгани туфайли 2015 йилда 42 минг 800 та тадбиркорлик субъекти 

Интернет тармоғи орқали Ягона интерактив давлат хизматлари порталида 

рўйхатга олинган. Улар 260 турдаги интерактив хизматлардан фойдаланиш 

имкониятига эга. 2013-2014 йилларда тадбиркорлар ва фуқароларга 102 

мингдан ортиқ хизмат кўрсатилган бўлса, 2015 йилда бу кўрсаткич 420 

мингдан ошди. Бугунги кунда солиқ ва статистика ҳисоботлари 100 фоиз 

электрон шаклда Интернет тармоғи орқали тақдим этилмоқда.”
1
деб 

таъкидлаб ўтди. 

Ушбу курс ишида солиқ тушунчасига бўлган турли хил ѐндошувлар 

таҳлили, унинг моҳияти ва объектив зарурлиги, солиқларнинг вазифалари ва 

тамойиллари, солиқларнинг турлари ва уларнинг туркумланиши, 

Ўзбекистонда солиқ тизимининг ҳозирги ҳолати таҳлили ва уни 

такомиллаштиришнинг устувор йўналишлари ѐритиб берилади.  

                                                           
1
Бош мақсадимиз – мавжуд қийинчиликларга қарамасдан, олиб бораѐтган ислоҳотларни, 

иқтисодиѐтимизда таркибий ўзгаришларни изчил давом эттириш, хусусий мулкчилик, кичик бизнес ва 

тадбиркорликка янада кенг йўл очиб бериш ҳисобидан олдинга юришдир.  Ўзбекистон Республикаси 

Президенти Ислом Каримовнинг мамлакатимизни 2015 йилда ижтимоий-иқтисодий ривожлантириш 

якунлари ва 2016 йилга мўлжалланган иқтисодий дастурнинг энг муҳим устувор йўналишларига 

бағишланган Вазирлар Маҳкамаси мажлисидаги маърузаси. // “Халқ сўзи” газетаси, 2016 йил 15 январь. 

1. Солиқ тушунчасига бўлган турли хил ѐндошувлар таҳлили, 

унинг моҳияти ва объектив зарурлиги 
 

Солиқ тушунчаси иқтисодий категория сифатида давлатнинг пайдо 

бўлиши ва уни фаолиятининг давомийлиги билан бевосита боғлиқдир. Шу 

ўринда солиқ категорияси  давлатни иқтисодий сиѐсати орқали иқтисодий 

воқейлик сифатида юзага чиқишини таъкидлаш лозим. Солиқ тушунчаси тор 

маънода давлат ихтиѐрига  солиқ тўловчилардан мажбурий тартибда 

ундириладиган пул тушумларини ифодалайди.  

Маълумки, солиқлар бевосита давлатнинг пайдо бўлиши билан 

боғлиқдир, яъни давлат ўзининг ваколатига кирувчи вазифаларни бажариш 

учун молиявий манба сифатида солиқлардан фойдаланади. Солиқларнинг 

амал қилиши бу объективликдир, чунки жамиятни ташкил этувчи барча 

субъектлар ҳам реал секторда, яъни ишлаб чиқариш соҳасида фаолият 

кўрсатмайди. Жамиятда бошқалар томонидан рад этилган ѐки фаолияти 

иқтисодий самарасиз бўлган соҳалар ҳам мавжудки, булар солиқларни 

объектив амал қилишини талаб этади. Аниқроқ қилиб айтганда жамиятни 

норентабел (мудофаа, медицина, фан, маориф, маданият ва бошқ.) ва 

рентабел соҳага ажралиши ҳамда норентабел соҳани молиялаштиришнинг 

табиий зарурлиги солиқларни объектив амал қилишини зарур қилиб қўяди, 

ваҳоланки, норентабел соҳанинг ижтимоий хизматлари асосан давлат 

томонидан амалга ошириладики, уларни молиялаштириш усули сифатида 

юзага чиқувчи солиқлар ҳам шу туфайли бевосита давлатга тегишли бўлади.  

Солиқларнинг амал қилишини бозор иқтисодиѐтига ўтиш шароитида 

икки ҳолат билан ифодалаш мумкин: биринчидан, давлатнинг қатор 

вазифаларини маблағ билан таъминлаш зарурлиги, иккинчидан, бозор 

иқтисодиѐти қонун-қоидалари. 

Давлатнинг бажарадиган вазифалари ва вазифалари кўп бўлиб, бозор 

иқтисодиѐти ривожлана бориши билан баъзи ижтимоий ҳимояланган бозор 

муносабатларига мос келмайдиган вазифалар йўқола борса, янги вазифалар 

пайдо бўла бошлайди. Буларга бизнинг республикамизда кам 

таъминланганларга ижтимоий ѐрдам кўрсатиш, бозор иқтисодиѐти 

инфратузилмасини ташкил қилиш кабилар киради. Давлат кучли ижтимоий-

сиѐсий тадбирларни амалга ошириш учун пенсионерлар, талабалар, кўп 

болали оналар ва бошқаларни маблағ билан таъминлаш зарурлигини англаб, 

айрим чекланган товарлар баҳосидаги фарқни бюджет ҳисобидан қоплайди 

ва ундан ташқари маҳаллаларда ижтимоий ҳимояга муҳтож кам 

таъминланганларга моддий ѐрдамлар кўрсатади. Шу билан бирга, давлат 

жамият аъзолари осойишталигини сақлаш мақсадида ўзининг мудофаа 

қобилиятини сақлаб ва мустаҳкамлаб  туришга ҳам маблағлар сарфлайди, 

қолаверса, давлат фуқаролар хавфсизлигини сақлаш, мамлакатда тартиб-

интизом ўрнатиш, уни бошқариш вазифаларини бажариш учун ҳам кўплаб 

маблағ йўналтиришга мажбурдир. Бундай харажатларни амалга оширишнинг 

мажбурийлиги улар учун манба бўлган солиқларни объектив зарур қилиб 

қўяди. 

Қайд этиш лозимки, ҳозирга қадар давлатнинг вазифаларини бажариш 

учун лозим бўлган  молиявий маблағларни шакллантиришнинг солиқлардан 

бошқа усули жаҳон амалиѐтида қўлланилган эмас. Демак, ҳукмрон куч 

сифатида давлат мавжуд экан, молиялаштириш усули сифатида солиқлар 

амал қилади. Маълумки, жамият иқтисодий ҳаѐти жуда мураккаб иқтисодий 

ҳодисалардан иборат бўлиб, ана шу мураккаблик бевосита солиқларга ҳам 

тегишлики, бу ҳолат солиқларни иқтисодий моҳиятини теран англашни  

тақозо этади.  

Солиқлар мажбурий тўловларни ифода этувчи пуллик муносабатларни 

билдиради. Бу муносабатлар солиқ тўловчилар билан уларни ўз мулкига 

айлантирувчи давлат ўртасида бўлади. Давлат учун бюджет 

даромадларининг  асосий манбаи ҳисобланган солиқлар катта аҳамиятга эга.  

Солиқлар тўғрисидаги қарашлар тарихан объектив ва субъектив 

омилларнинг таъсирида шаклланган. Солиқларга доир турли таърифларни 

таҳлил қилиш уларнинг конкрет иқтисодий-ижтимоий тараққиѐтлар 

жараѐнидаги моҳиятини асослаш, солиқларнинг иқтисодий ролини ва солиқ 

қонунчилигига асос бўлган солиқ тамойилларини белгилаш ҳамда солиқ 

тизимида, жамият тараққиѐтида мавжуд бўлган солиқларнинг тутган ўрнини 

аниқлаш зарурдир. Чунки, давлат пайдо бўлиши билан солиқлар жамиятдаги 

иқтисодий муносабатларнинг зарурий талабларидан бири бўлиб ҳисобланиб 

келинган. Давлат тузилиш шаклларини ривожланиши билан бир вақтда солиқ 

тизими ўзгарган ва такомиллаштирилган. Солиқ тизимининг ўзгариши ва 

такомиллаштирилиши солиқларнинг турлари, миқдорлари ва йиғиб олиш 

усуллари хилма-хил бўлганлиги билан асосланиб келинган. Масалан, Шарқ 

мамлакатлари иқтисодиѐти тарихида солиқлар аҳолидан шахсий мол-мулк, 

ердан олинган ҳосил, уй ҳайвонлари ва бошқалар учун «закот» сифатида 

олинган. 

Давлат фаолиятининг барча йўналишларини маблағ билан 

таъминлашнинг асосий манбаларидан бири ва давлат устуворлигини амалга 

оширишнинг иқтисодий воситаси солиқлардир. Солиқ тизимини  тартибга 

солиш ва мукаммаллаштириш молиявий тизимни ривожлантиришга ѐрдам 

беради. Иқтисодиѐтни давлат томонидан солиқлар орқали тартибга солиш, 

давлат бюджети даромадларини шакллантириш солиқ солиш воситасида 

жамиятдаги у ѐки бу жараѐнларнинг ривожланишига таъсир этувчи усули 

ҳисобланади. Давлатнинг мавжудлиги солиқлар билан узвий боғлиқ, чунки 

солиқдан тушадиган тушумлар давлат иқтисодий мустақиллигининг асосий 

манбаи ҳисобланади.  

Инсоният тарихида йирик давлат арбобларидан бири, ўрта асрларда 

буюк салтанат барпо қилган Амир Темур солиқларга катта эътибор қаратган. 

У давлатни идора қилиш тизимини юзага келтиришда асосан солиқларга 

таянган. Ўша даврнинг давлат молияси бу тизимнинг энг муҳим 

унсурларидан бири эканлиги, у давлатни бошқаришдаги барча жиҳатларига 

узвий боғланганлиги билан тубдан фарқ қилиб тургани ва айни шу 

хусусиятга кўра бошқарувнинг барча таркибий қисмлари орасида марказий 

ўринни эгаллаганлиги бугунги кунга келиб ҳаммага аѐн бўлмоқда.  

Солиқлар қадимги даврлардан эътиборга олинган, аммо у вақтларда 

солиқлар озод ва эркин бўлмаган кишининг белгиси бўлиб хизмат қилган. 

Адам Смит (шотланд файласуфи ва иқтисодчиси, 1723-1790) ўзининг 

«Халқлар бойлигининг сабаблари ва табиатлари» номли китобида (1776) илк 

бор солиқ тамойилларини кўрсатиб берди, солиқларни аҳамиятини ѐритиб, 

уларни давлатга тўлаш қуллик эмас, балки эркинлик аломати эканлигини 

асослаб берди.  

 Н.И.Тургенев ўзининг «Солиқ назарияси тажрибаси» номли китобида 

(1818йил) шуни таъкидлайдики, «Билимли бўлишнинг муваффақиятлари 

уларнинг халқлар урф-одатларига фойдали таъсири даражасига қараб 

солиқлар тизимининг такомиллашувига ҳам таъсир этган», «…солиқлар 

билимга эга бўлиш билан бирга пайдо бўлиб, унинг белгиси бўлиб қолди. 

….Солиқларнинг тайинланиши, тақсимланиши ва йиғилиш усулига қараб 

халқ орасида тарқалган маълумотлар тўғрисида;  йиғиладиган солиқлар 

миқдорига қараб унинг бойлиги ҳақида фикр юритиш мумкин, бу 

билимлилик ва маърифатни англатадиган иккита энг асосий хусусиятдир» бу 

сўзлардан яна бир бор амин бўлиш мумкинки, солиқлар қадимий молиявий 

институтлар ҳисобланиб, давлатнинг пайдо бўлиши билан юзага келган. 

Солиқлар давлат органларини таъминлаш ва улар олдида турган вазифаларни 

бажарилишини моддий таъминлашнинг манбаси сифатида хизмат қилган. 

Давлатнинг ривожланиши билан унинг вазифа ва вазифалари янгича 

хусусиятларга эга бўлди. Лекин солиқларнинг давлатни ва унинг 

органларини молиялаштиришда манба сифатидаги роли ўзгармай қолди.  

«Солиқлар, - деб ѐзади Д.Рикардо, - ҳокимият ихтиѐрига келиб 

тушадиган ер маҳсулоти ва мамлакат меҳнатининг бир қисмини ташкил 

этади ва охир-оқибатда улар капитал ҳисобидан ѐки мамлакат даромади 

ҳисобидан тўланади».
2
 Шуни алоҳида таъкидлаб ўтиш лозимки, Д. Рикардо 

солиқлар моҳиятини ѐритиб, ўз навбатида А. Смит томонидан яратилган 

солиқлар назариясини маълум даражада ривожлантирган. 

С.Г.Пепеляев «Солиқ - оммавий ҳокимият субъектларининг тўлов 

қобилиятини таъминлаш мақсадида жисмоний ва юридик шахслар 
                                                           

2
 Рикардо Д. Сочинения т. I. Начало политической экономики и налогового обложения. Пер. с англ. - М.: 

«Госполитиздат», с.360. 

мулкларини бегоналаштиришнинг мажбурийлик, якка тарзда  холисона, 

қайтармаслик, давлатнинг мажбурлаши билан таъминланганлик асосларида 

ва жазо ѐки контрибуция характерига эга бўлмаган қонунда белгиланган 

ягона шаклидир»
3
 - деб, таъкидлаган. 

 Д.Г.Черникнинг фикрича «Солиқлар - давлат томонидан хўжалик 

субъектлари ва фуқаролардан қонуний тартибда ўрнатилган ставкаларда 

ундириб олинадиган мажбурий йиғимларни ўзида акс эттиради».
4
 

Ш.Гатаулин «. . .солиқлар ўзи нима ва улар нимага керак», деган саволга 

қўйидагича жавоб беради: «Солиқлар - бу давлат сарф-харажатларининг 

асосий манбаи бўлиб, иқтисодиѐтни тартибга солувчи ва даромадларни 

барқарорлаштирувчи воситадир
5
. Солиқлар давлат бюджети даромадларини 

ташкил этувчи асосий манба ва иқтисодиѐтни бошқарувчи муҳим қурол 

ҳисобланади. Бироқ бу таъриф солиқларнинг моҳиятини тўлалигича ѐрита 

олмайди ҳамда солиқларнинг ташкилий-ҳуқуқий томонларини ўзида акс 

эттира олмайди. Бундан ташқари иқтисодий муносабат сифатида, бу 

муносабатлар объекти бўлиб нима ҳисобланади? деган саволларга жавоб 

бера олмайди. 

Айрим иқтисодчилар солиқларни миллий даромадни тақсимлаш ва қайта 

тақсимлаш воситаси сифатида изоҳлашга ҳаракат қилганлар, - “Солиқлар – 

миллий даромадни тақсимлаш ва қайта тақсимлаш жараѐнида унинг бир 

қисмини давлат ихтиѐрига олиш шаклидир”
6
.  

О.Олимжоновнинг фикрига кўра: «Солиқлар - давлат ва жамиятнинг пул 

маблағларига бўлган эҳтиѐжини қондириш мақсадида қонун томонидан 

белгилаб қўйилган ҳажмда ва ўрнатилган муддатда жисмоний ва ҳуқуқий 

шахслардан давлат ихтиѐрига мажбурий равишда ундириб олинадиган 

тўловлардир»
7
.  

Давлат бюджети даромадлар қисмининг асосий манбаи солиқлар 

ҳисобланади. Солиқ иқтисодий категория сифатида, соф даромаднинг бир 

қисмини бюджетга жалб қилиш шакли бўлиб, молиявий муносабатларнинг 

таркибий қисмини ташкил қилади. Солиқ – бу давлатнинг ўз 

вазифаларини амалга ошириши учун зарур бўлган молиявий 

маблағларни шакллантириш мақсадида жисмоний ва ҳуқуқий 

шахслардан бюджетга мажбурий тўловларни ундириш шакли
8
. 

Солиқларга берилган мана шу таъриф энг мақбул таъриф бўлиб, 

солиқларнинг моҳияти, уларнинг иқтисодиѐтдаги ўрни ва ролини, 

                                                           
3
 Пепеляев С.Г. Основы налогового права. М.: 1995, 24-бет 

4
 Черник Д.Г. Налоги в рыночной экономике. «Финансы», 1992, №3 с. 19.  

5
 Гатаулин Ш. Солиқлар ва солиққа тортиш. Т.: 1996. 18 -бет. 

6
 Ўлмасов А., Шарифхўжаев М. Иқтисодиѐт назарияси. Т.: “Меҳнат”, 1995 й. 377-бет 

7 Олимжонов. О.  Бозор иқтисодиѐтига ўтиш даврида солиқ сиѐсати. «Ҳаѐт ва иқтисод», 1992.  

8 Shodmonov Sh.Sh., G’afurov U.V. Iqtisodiyot nazariyasi (darslik). – T., «Iqtisod-moliya» nashriyoti, 2010. – 

784 b. 

солиқларнинг ҳаракат жараѐнини назарий жиҳатдан чуқурроқ ѐритиб, 

солиқлар ҳақида аниқроқ тасаввур ҳосил қилишга ѐрдам беради. Бугунги 

кунда солиқ категориясини ҳар томонлама, кенгроқ ва батафсилроқ, 

шунингдек унинг моҳияти ва аҳамиятини, иқтисодиѐтни ривожлантиришдаги 

роли ва ўрнини, солиқларни назарий жиҳатларини аниқроқ ва тўлиқроқ ѐрита 

оладиган таърифни келтириш муаммоси фанда мавжуддир. 

Тарихан солиқлар, давлатни сақлаб туриш учун зарур бўлган мажбурий 

тўловлар сифатида, давлат пайдо бўлиши билан вужудга келган. Солиқлар, 

давлат фаолият кўрсатишининг моддий асосини ташкил этади, уларнинг 

иқтисодий табиати худди шу ердан келиб чиқади. 

Бозор муносабатларининг шаклланиши даврида солиқлар 

корхоналарнинг иқтисодий фаолиятини тартибга солишнинг ҳам билвосита 

қуроли ҳисобланади. 

Солиқни тўлаш хўжалик юритувчи субъектлар ва фуқаролар билан 

давлат ўртасида янгидан яратилган қийматни тақсимлашнинг асосий 

воситаси ҳисобланади. Бирор бир жамиятни солиқ тизимисиз тасаввур қилиш 

мумкин эмас. Чунки солиқлар бюджет даромадлари (пул фонди)ни ташкил 

этишнинг асосий воситаси бўлибгина қолмай маҳсулот ишлаб чиқариш 

ҳажмини оширишга, ишлаб чиқаришни рағбатлантиришда инвестицияларни 

кўпайтиришга, рақобатбардош маҳсулотни кўпайтиришга, кичик бизнесни 

ривожлантиришга, хусусий корхоналар очиш билан боғлиқ бўлган бозор 

инфраструктурасини барпо қилишга, умумдавлат эҳтиѐжларини қондиришга  

ва шу кабиларга хизмат қилади. 

Бозор иқтисодиѐти шароитида давлат ўзининг ички ва ташқи 

вазифаларини, ҳар хил ижтимоий, иқтисодий ва сиѐсий чора-тадбирларни 

амалга ошириш учун зарур бўлган маблағларнинг асосий қисмини солиқлар 

орқали тўплайди. Жумладан, солиқлар республика ва маҳаллий бюджетлар 

даромадларини шакллантиради, давлат ижтимоий дастурлари учун молиявий 

негиз яратади, солиқ тўловчи шахсларнинг тадбиркорлик фаолиятини 

бошқаради, уларнинг табиий ресурслардан унумли фойдаланишга бўлган 

интилишини рағбатлантиради, нарх белгилашга таъсир кўрсатади, аҳолининг 

турмуш даражасини тартибга солиб туради, имтиѐзлар ѐрдамида эса 

аҳолининг кам таъминланган қатламларини ижтимоий ҳимоя қилишни 

ташкил этишга ѐрдам беради.  

 

2. Солиқларнинг вазифалари ва тамойиллари  

 

Солиқларнинг иқтисодий моҳияти давлат билан ҳуқуқий ва жисмоний 

шахслар ўртасида вужудга келувчи объектив мажбурий тўловларга 

асосланган молиявий муносабатлар орқали характерланади. Бу молиявий 

муносабатлар махсус ижтимоий характерга эга бўлиб, миллий даромаднинг 

бир қисми бўлган пул маблағларини давлат ихтиѐрига сафарбар қилишга 

хизмат қилади. 

Солиқларнинг моҳияти уларнинг бажарадиган вазифаларидан келиб 

чиқади. Ҳар бир иқтисодий категориянинг ўз вазифаси мавжуд. Солиқ 

мустақил категория сифатида ўзи бажарадиган вазифаларга эга бўлиб, бу 

вазифалар солиқ категориясининг амалдаги ҳаракатини ифодалайди. Вазифа 

деганда, одатда, категориянинг кўп қайтариладиган, такрорланадиган доимий 

ҳаракатларини тушуниш лозим.  

Солиқларнинг вазифалари тўғрисида фанда турли хил қарашлар мавжуд. 

Собиқ иттифоқ даврида солиқлар икки хил вазифани бажаради, деган қараш 

кенг тарқалган эди. Бу икки вазифа сифатида фискал ва назорат вазифалари 

тан олинарди. Энг асосий вазифа бу солиқларнинг фискал вазифасидир, 

чунки бу вазифасиз назорат вазифасининг мавжуд бўлиши мумкин эмас, деб 

қараларди.  

Ғарб иқтисодчилари кўпчилигининг назариялари англиялик иқтисодчи 

Ж.М.Кейнснинг концепциясига асосланади. Бy  концепцияга кўра солиқлар 

фискал вазифасидан ташқари иқтисодиѐтни тартибга солиш, рағбатлантириш 

ва даромадларни бошқариш воситаси вазифаларига эга, солиқнинг бу 

вазифалари уни иқтисодиѐтни тартибга солиш ва иқтисодий барқарор 

ўсишни таъминлаш воситаси сифатида фойдаланиш зарурлигидан келиб 

чиқади. 

Неокейнсчилик йўналиши вакиллари бўлган Л.Харрот, Н.Кальдор, 

А.Хансен ва П.Самуэльсонларнинг фикрига кўра солиқлар иқтисодиѐтни 

тартибга солиш вазифасига эга. Улар солиқ ставкаларини ўзгартириш ва 

турли хил имтиѐзлар бериш йўли билан бу вазифани бажариш мумкин, деб 

ҳисоблайдилар. 

Солиқларнинг даромадларни бошқариш вазифасини юзага келишига 

француз иқтисодчиси Э.Де.Жирарденнинг назарияси асос бўлган. Бу 

назарияга кўра солиқлар ѐрдамида солиққа тортишнинг прогрессив 

шкаласини қўллаш йўли билан жамият аъзолари ўртасидаги мулкий 

тенгсизликка барҳам бериш мумкин. Ҳозирги кунда бу назариянинг 

давомчилари бўлиб, америкалик иқтисодчилар А.Илерсик, Г.Коул, француз 

иқтисодчилари М.Клюдо, Ж.Фурастье ҳисобланишади. Уларнинг фикрига 

кўра давлат солиқлардан ва трансфер тўловларидан фойдаланиш йўли билан 

жамият миллий даромадини камбағаллар фойдасига қайта тақсимлайди. Бу 

назариялар солиқларнинг даромадларни тартибга солиш вазифаси мавжуд 

деган хулоса келиб чиқишига сабаб бўлди. 

 И.Мальмигиннинг фикрига кўра солиқлар уч вазифани бажаради, яъни 

фискал, тақсимлаш ва рағбатлантириш вазифаларидир. Унинг фикрига кўра 

биринчи вазифа давлат даромадлари манбаларининг ташкил топиши билан 

боғлиқ, иккинчиси ҳуқуқий ва жисмоний шахсларнинг даромадларини 



10 

 

тақсимлашни назарда тутади. Рағбатлантириш вазифаси турли имтиѐзлар ва 

енгилликлар бериш йўли билан амалга оширилади
9
. Ўз-ўзидан кўриниб 

турибдики, Ғарб иқтисодий адабиѐтларидаги даромадларни бошқариш 

вазифаси И. Мальмигинда тақсимлаш вазифаси сифатида намоѐн бўлмоқда. 

Солиқларнинг вазифалари уларнинг моҳиятини амалиѐтда ҳаракат 

қилаѐтганлигини кўрсатади. Шундай экан, вазифа доимо яшаб, солиқ 

моҳиятини кўрсатиб туриши зарур. Демак,  вазифа категорияси доимий, 

қатъий такрорланиб турадиган воқеликни ифодалайди. Шундай услубий 

ѐндашишдан келиб чиқиб солиқлар вазифасини аниқлаш керак. 

Солиқларнинг вазифалари масаласида ҳозирга қадар олимлар ўртасида 

катта баҳслашувлар мавжуд, лекин ягона бир фикрга келинган эмас. 

Кўпчилик иқтисодчилар солиқларга фискал, бошқарувчи, рағбатлантирувчи, 

назорат вазифалари хос деб таъриф беришади. 

Солиқларнинг қуйидаги асосий вазифаларини ажратиб кўрсатиш 

мақсадга мувофиқдир: солиқнинг фискал вазифаси, тартибга солиш 

вазифаси, рағбатлантириш вазифаси, назорат вазифаси,  солиқни ҳисоблаш 

жараёнини ахборот билан таъминлаш вазифаси.  

Солиқларнинг асосий вазифаси – фискал вазифа ҳисобланиб (лотинча 

fiscus сўзидан олинган бўлиб, хазина деган маънони англатади), бу 

вазифанинг моҳияти шундан иборатки, солиқлар ѐрдамида давлатнинг молия 

ресурслари ҳосил қилинади ҳамда давлат фаолият кўрсатиши учун моддий 

шароит яратилади. Солиқлар орқали корхоналар ва фуқаролар даромадининг 

бир бўлагини давлат бошқарувини, мамлакат мудофаасини, умуман ноишлаб 

чиқариш соҳасини  сақлаб туриш мақсадида ундириб олиш йўли билан 

давлат бюджетининг даромад қисмини шакллантири – солиқлар фискал 

вазифасининг энг муҳим элементи ҳисобланади. 

Ишлаб чиқаришнинг ривожланиши билан фискал вазифанинг аҳамияти 

ошиб боради. Ишлаб чиқариш ижтимоий тусдалигининг чуқурлашиши фан-

техника тараққиѐтининг ривожланиш муносабати  билан  асосан  солиқлар 

ҳисобига  шакллантириладиган  молиявий  ресурслар  оқимини 

кўпайтиришнинг реал зарурати юзага келади. Давлат иқтисодий ва ижтимоий 

тадбирларга кўпроқ эътибор берган сари молиявий ресурсларни кўпроқ 

сарфлайди, лекин солиқ тизими ўзининг фискал вазифаси вазифаларини 

бажариши жараѐнида ишлаб чиқаришнинг ўсишига, жамғариш жараѐнига 

халал бермаслиги, ижтимоий адолатни бузмаслиги ҳамда иқтисодиѐтнинг 

умумий тузилмасида бузилишлар содир бўлишига йўл қўймаслиги, бозор 

жараѐнига путур етказмаслиги керак. 

Солиқларнинг ушбу вазифаси орқали пайдо бўладиган пул ресурслари 

давлат бюджети орқали қайта таксимланади, улар ишлаб чиқариш ва 
                                                           

9
 Мальмигин И. Налоги как элементы финанса. М.: перевод с англ. 1997 г. стр. 69 

ижтимоий инфратузилмани ривожлантиришга, устувор тармоқларни 

инвестициялашга йўналтирилади. 

Жаҳон амалиѐтида ижтимоий ҳимояга муҳтож бўлган шахслар учун 

солиқ имтиѐзлари ва юқори даромад олувчи шахслар учун прогрессив 

ставкалар белгилаш ҳам қўлланади, яъни аҳолининг кам даромад оладиган 

қисмини ижтимоий ҳимоя қилиш мақсадида даромадларни бир қисми қайта 

тақсимланади.  

Бозор муносабатларининг шаклланиши ва ривожланиши шароитида 

солиқларнинг иккинчи муҳим вазифаси уларнинг иқтисодиѐтдаги тартибга 

солувчилик роли ҳисобланади, яъни давлат солиқлар орқали товарлар, 

хизматларни ишлаб чиқариш ва сотишнинг иқтисодий шарт-шароитини 

тартибга солади ва бу билан иқтисодиѐт тармоқларининг иқтисодий 

фаолиятини амалга ошириш учун муайян «солиқ муҳити»ни яратади. Ушбу 

вазифа орқали давлат солиқ тизимига таъсир кўрсатади, яъни муайян 

тармоқда ишлаб чиқариш суръатларини рағбатлантиради ѐки жиловлаб 

туради, сармоянинг бир тармоқдан солиқ муҳити энг маъқул бўлган бошқа 

тармоққа қўйилишини кучайтиради ѐки пасайтиради, шунингдек, аҳолининг 

тўловга қобил талабини кенгайтиради ѐки камайтиради.  

Солиқларнинг тартибга солувчи сифатидаги вазифасининг аҳамияти 

бозор муносабатлари шароитида ўсиб боради, бу даврда тадбиркорларни 

маъмурий қарам қилиш усуллари йўқ бўлиб кетади ѐки жуда оз ҳолда қолади, 

корхоналар фаолиятини фармойишлар, кўрсатмалар ва буйруқлар ѐрдамида 

идора қилиш ҳуқуқига эга бўлган «юқори ташкилот» тушунчасининг ўзи 

аста-секин кучсизланиб боради. Бироқ иқтисодий фаолликни изга солиб 

туриш, унинг ривожланишини жамият учун мақбул бўлган йўналишда 

рағбатлантириш зарурати сақланиб қолади. 

 

Рағбатлантириш вазифаси солиқ тизимининг энг муҳим вазифаларидан 

бири бўлиб, ишлаб чиқаришни ривожлантиришга, моддий хом-ашѐ 

ресурслари, шунингдек молиявий ва меҳнат ресурслари, жамғарилган мол-

мулкдан самарали фойдаланишга рағбатлантирувчи таъсир кўрсатади, яъни 

солиқ юкини камайтириш орқали ишлаб чиқаришни ривожлантиришга, 

молиявий аҳволни мустаҳкамлашга ва инвестиция фаолиятини 

жонлантиришга рағбатлантиради. Солиқларнинг рағбатлантириш вазифаси 

орқали давлат иқтисодиѐт тараққиѐтини таъминлайди, бу билан фискал 

вазифани бажариш учун базани кенгайтиради ва ишлаб чиқаришни қўллаб-

қувватлаб, давлат оқилона солиқ сиѐсатини олиб бориш йўли билан солиқ 

юкини оширмасдан хўжалик юритувчи субъектларнинг эркин фаолият 

кўрсатиши таъминланади. 

Солиқларнинг назорат вазифаси солиқ тўловчи томонидан тақдим 

этилган, солиққа тортиш объекти, солиққа тортиладиган база, имтиѐзлар 

сингари ва ҳоказо тегишли солиқ кўрсаткичларининг ҳисоб-китобларини 

текширишдек анча мураккаб жараѐндан иборат. Солиқ ҳисоби солиқ 

идораларига белгиланган солиқ ҳисоби шакллари орқали солиқ тўловчилар 

ўзларининг солиқ мажбуриятларини қандай бажараѐтганликларини янада 

самарали назорат қилиш имконини беради. 

Солиқ ставкасини белгилаш бир қатор тамойилларга асосланади.   

1. Нафлилик тамойили – турли шахслардан, уларнинг солиқлар ҳисобига 

молиялаштириладиган дастурлардан фойдаланиши даражасига қараб турлича 

солиқ ундирилиши кераклигини билдиради. 

Солиқ суммасининг (R) солиқ олинадиган суммага (D) нисбатининг 

фоиздаги ифодаси солиқ ставкаси (R`) дейилади:  

%.100` 
D

R
R

 
2. Тўловга лаѐқатлилик тамойили – солиқ миқдори солиқ тўловчининг 

бойлиги ва даромадлари даражасига мос келиши зарур. Бошқача айтганда, 

солиқ солиш даромадларнинг адолатли тақсимланишини тақозо қилиши 

зарур. 

3. Адолатлилик тамойили – даромадлари ва ҳукумат дастурларидан 

фойдаланиш даражаси бўйича тенг бўлган кишилар тенг миқдорда солиқ 

тўлаши зарур. 

Солиқ бўйича имтиѐзлар қонунчилик битимларида белгиланган тартиб 

ва шароитлар асосида ўрнатилади. Амалиѐтда солиқ имтиѐзларининг 

қуйидаги турлари кенг тарқалган: 

- объектларнинг солиқ олинмайдиган энг кам даражасини белгилаш; 

- солиқ тўлашдан алоҳида шахс ѐки маълум гуруҳларни (масалан, уруш 

фахрийларини) озод қилиш; 

- солиқ даражаси (ставкаси)ни пасайтириш; 

- солиқ олинадиган суммадан чегириш; 

- солиқли кредит (солиқ олишни кечиктириш ѐки солиқ суммасини 

маълум миқдорга камайтириш). 

Солиқларни туркумлашга турли хил мезонлар асосида ѐндашилади. 

 

3.Солиқларнинг тулари ва уларнинг туркумланиши 

 

Солиқларнинг мамлакат иқтисодиѐтига таъсири, асосан, уларнинг 

ставкалари даражасининг миқдори билан белгиланади. Республика солиқ 

тизимининг шаклланишини ҳозирги босқичида солиқ ставкаларининг 

даражаси энг мунозарали масалалардан ҳисобланади.  

Солиқ ставкалари республика ва маҳаллий бюджетлар харажатларини 

маблағ билан таъминлашда мувозанат даражасини ҳамда хўжалик 

субъектларининг молиявий имкониятларини белгилайди. Демак, улар молия-

бюджет муносабатларини соғломлаштириш билан чамбарчас боғлиқдир. 

Солиқ ставкалари корхоналарнинг иқтисодий мустақиллигини 

таъминлаганлари ҳолда, молия-бюджет муносабатларининг пул муомаласига 

кўрсатадиган салбий таъсирига барҳам бера олиши ҳам керак. Бу эса, 

республикамизда амалга оширилаѐтган солиқ ислоҳотининг муҳим жиҳатини 

ташкил этади. 

Солиқ элементлари таркибида солиқ ставкалари алоҳида ўрин тутади. 

Иқтисодий адабиѐтларда солиқ ставкаси  деганда солиқ объектининг ҳар бир 

солиқ бирлиги учун давлат томонидан белгилаб қўйилган меъѐр тушунилади. 

Солиқ ставкасининг аҳамияти солиқ объектини қанча қисми қандай 

миқдорда мажбурий тўлов сифатида бюджетга ундиришини 

характерлайдиган масалага жавоб беради.  

Солиқ ставкаларини моҳияти шундаки, улар солиқ объекти, солиқ 

бирлиги ва солиқ нормаларига асосланган ҳолда солиқ механизмини 

самарали ишлашини таъминлайди. Солиқ ставкаларидан давлат томонидан 

иқтисодиѐтни тартибга солиш воситаси сифатида фойдаланилса, бошқа 

томондан солиқ имтиѐзларини бир тури сифатида улар орқали ишлаб 

чиқаришни ривожлантиришга рағбатлантириш ролидан фойдаланилади. 
Солиқ ставкалари икки хил кўринишда: қатъий ставкаларда ва нисбий (фоиз) 

ставкаларда ифодаланади. Солиқ ставкаси қатъий ставкада белгиланган ҳолда солиқ 

объектига нисбатан қатъий сўмда белгиланади. Масалан, ер солиғининг ҳар бир гектари 

учун қатъий сўмда солиқ миқдори ўрнатилган. Юридик ва жисмоний шахсларнинг 

даромадларига, мол-мулкларига эса нисбий ставкада ѐки фоизда солиқ миқдори 

белгиланган. 

Солиқ ставкаси билан солиққа тортиш объекти ўртасидаги боғлиқлик даражасига 

қараб солиқ ставкаларини пропорционал, прогрессив ва регрессив каби турларга ажратиш 

мумкин. 

Солиқ ставкалари, ундирилишга, моҳиятига ва амал қилиши нуқтаи назаридан бир 

неча турларига ажратилади (-чизма). 

 

 

 

 

 

 

 

 

 

Солиқ ставкаси турлари 

Пропорционал  Прогрессив Регрессив 

Қатъий 
Табақалашти-

рилмайдиган 

Улушли Табақалашти-

риладиган 

Ўзгарувчан Ўзгармас 

-чизма. Солиқ ставкаси турлари. 

 

Солиқ ставкаси ва даромадлар ўртасидаги нисбатга асосланиб, солиқлар 

одатда прогрессив (ўсиб борувчи), пропорционал (мутаносиб) ва регрессив 

(камайиб борувчи) солиқларга бўлинади. 

-чизма  

Прогрессив, пропорционал ва регрессив солиқларнинг график 

кўриниши 

 
           Солиқ  

       ставкаси 

 

                                                                               прогрессив солиқ 

 

 

                                                                               пропорционал солиқ 

 

 

                                                                               регрессив солиқ  

 

 

                                                                                                   Даромад ҳажми             

 

1. Даромад ҳажми ўсиб бориши билан ўртача ставкаси ўсиб борувчи 

солиқлар прогрессив солиқлар дейилади. 

2. Даромад ҳажми ўсиб бориши билан ўртача ставкаси пасайиб борувчи 

солиқлар регрессив солиқлар дейилади. 

3. Даромад ҳажми ўсиб бориши билан ўртача ставкаси ўзгаришсиз қолувчи 

солиқлар пропорционал солиқлар дейилади
10

. 

Солиқ ставкалари турларидан бири – бу пропорционал солиқ ставкалари 

бўлиб, бу солиқ ставкаларини асосий моҳияти шундан иборатки, солиқ 

тўловчи эга бўлган фойда (даромад), диведенд,  оборот ѐки мол-мулк 

қийматини ҳажми (суммаси) қанча  бўлишидан қатъий назар бир хил 

тартибда, яъни бир хил фоизда солиқ ставкаси қўлланилади. Масалан, 

диведенд учун барча солиқ тўловчилари учун солиқ ставкаси 10 фоиз  қилиб 

белгиланган.  Бундан ташқари, қўшилган қиймат солиғи ставкаси ҳам 

бугунги кунда пропорционал солиқ ставкаси ҳисобланади. Ҳар қайси солиқ 

тўловчи қанча оборот (реализация)га эга бўлишидан қатъий назар 20 фоиз 

ставка бўйича солиқ тўлайди. Шунингдек, юридик шахслардан  олинадиган 

мол-мулк солиғи бўйича ҳам пропорционал солиқ ставкаси қўлланилади. 

Республикамиз солиқ тизимида амал қилувчи юридик ва жисмоний 

шахсларнинг мол-мулкига солиқ унинг объекти 500 минг сўм бўлганида ҳам 

                                                           
10

 Shodmonov Sh.Sh., G’afurov U.V. Iqtisodiyot nazariyasi (darslik). – T., «Iqtisod-moliya» nashriyoti, 2010. – 784 

b. 

800 минг сўм бўлганида ҳам солиқ ставкаси ўзгармай қолаверади, яъни солиқ 

объектининг ўзгариши солиқ ставкасининг ўзгаришига таъсир қилмайди.  

Пропорционал солиқ ставкаси ўзгармас солиқ ставкаси бўлиб, унинг 

миқдори (фоизи) солиқ объектининг ҳажмига  боғлиқ бўлмайди. Бу бир 

томондан юқори даромадга (оборотга) эга бўлган солиқ  тўловчилар учун 

қулай солиқ ставкалари ҳисоблансада, айрим солиқ тўловчилар учун 

ноқулайлик туғдириши мумкин, яъни ушбу солиқ ставкаси солиқларнинг 

рағбатлантирувчилик ролини бажармайди. 

Солиқ ставкаларининг кейинги тури прогрессив солиқ ставкаси 

ҳисобланади. Прогрессив солиқ ставкаси моҳияти жиҳатидан пропорционал 

солиқ ставкасига нисбатан тескари  ҳолатда амал қилиб, унга мувофиқ солиқ 

тўловчиларнинг даромадлари, фойдаси ѐки обороти ортиб, ўсиб боришига 

мувофиқ тарзда солиқ ставкасининг ҳам ортиб бориши тушунилади. 

Ўзбекистон Республикаси солиқ тизимида буни жисмоний шахслардан 

олинадиган даромад солиғи мисолида  кўриш мумкин. Бунга мувофиқ, 

жисмоний шахсларнинг  олган даромади ошиб бориши билан бирга 

белгиланган шкала асосида солиқ ставкаси ошиб боради. Масалан, жисмоний 

шахснинг умумий олган даромади энг кам иш ҳақининг олти бараваригача 

миқдоридан 13 фоиз ставкада, энг кам иш ҳақининг олти бараваридан ўн 

бараваригача бўлган қисмидан 18 фоиз ставкада, энг кам иш ҳақининг ўн 

бараваридан ортган қисмидан эса 25 фоиз ставкада солиқ ундирилиши 

белгиланган (2008 йил учун).  

Демак, бундан кўринадики, прогрессив солиқ ставкасида солиқ 

объектининг ошиб боришига мутаносиб равишда солиқ ставкаси ҳам ошиб 

боради. Қайд этиш лозимки, кўпгина иқтисодий  адабиѐтларда прогрессив 

солиқ ставкаси деганда фақат жисмоний шахслардан олинадиган даромад 

солиғи бўйича ставкалар келтирилади. Бундан ташқари, прогрессив солиқ 

ставкаларидан давлат тартибга солувчи восита сифатида ҳам кенг 

фойдаланади, масалан, республика солиқ қонунчилигига мувофиқ меъѐрий 

муддатларда ўрнатилмаган юридик шахсларнинг мол-мулкига белгиланган 

ставканинг икки баравари миқдорида солиқ ундириш белгиланган бўлиб, 

2008 йилдан юридик шахслар мол-мулк солиғи ставкаси 3,5 фоиз бўлгани 

ҳолда, уларнинг меъѐрий муддатларда ўрнатилмаган мол-мулкидан 7фоиз 

миқдорида солиқ ундирилади. 

Прогрессив солиқ ставкасининг икки тури мавжуд: оддий прогрессия  ва 

мураккаб прогрессия. Оддий прогрессияда солиқнинг орттирилган ставкаси 

солиққа тортиладиган барча объектга нисбатан қўлланилади, мураккаб 

прогрессияда эса солиққа тортиш объекти қисмларга бўлинади, уларнинг ҳар 

бири ўз ставкаси бўйича солиққа тортилади, яъни орттирилган ставкалар 

бутун объектга нисбатан эмас, балки бундан олдинги босқичдан ортган 

қисмига нисбатан қўлланилади. Жисмоний шахсларнинг даромадига солиқ 

ставкалари мураккаб прогрессия ҳисобланади.  

Прогрессив солиқ ставкасининг камчилиги шундаки, бу солиқ 

ставкалари солиқ тўловчиларнинг даромад  олиш манфаатдорлигини 

рағбатлантирмайди, шунинг учун прогрессив солиқ ставкаларини қўллаганда  

муайян чегарага  қадар солиқ ставкасини ошиб боришини таъминлаган ҳолда 

сўнгра регрессив солиқ ставкаларини жорий этиш солиқ тўловчилар 

манфаатларига мос келади. Шунинг билан биргаликда таъкидлаш лозимки, 

прогрессив солиқ ставкалари давлат томонидан иқтисодиѐтни солиқлар 

воситасида тартибга солишда алоҳида аҳамиятга эга.  

Солиқ ставкалари ҳақида гапирганда, пропорционал солиқ ставкаси учун 

нейтрал ҳолат характерли бўлса, прогрессив  солиқ ставкаси  солиқларнинг 

фискаллик хусусиятини характерлайди, яъни прогрессив солиқ ставкаларида  

бюджет манфаати кўпроқ юзага чиқади. Шу жиҳатдан солиқлардан 

адолатлилик тамойилининг амал қилишини таъминлаш мақсадида регрессив 

солиқ ставкаларидан фойдаланилади. 

Регрессив солиқ ставкасида солиқ тўловчининг солиққа тортиладиган 

даромади, обороти, мол-мулк қиймати каби солиқ объектининг ортиб 

бориши билан солиқ ставкасининг камайиб бориши ифодаланади. Бундан  

кўринадики, регрессив солиқ ставкаси прогрессив солиқ ставкасига нисбатан 

тескари,  ҳодисани ифодалайди. 

Ўзбекистон Республикаси солиқ тизимида  регрессив солиқ ставкаси 

асосан солиқларнинг рағбатлантирувчилик ролини ошириш мақсадида 

қўлланилиб, бу асосан корхоналарнинг маҳсулот (хизмат, иш)ни четга 

экспорт қилишини рағбатлантириш мақсадида  жорий этилган. Жумладан: 

Фойда солиғи бўйича: 

Экспортчи корхоналар учун реализациянинг умумий ҳажмида ўзи ишлаб 

чиқарган товарлар  экспортининг эркин конвертацияланадиган валютага 

экспорт қилиш улушига боғлиқ ҳолда даромадга солиқ солишнинг регрессив 

шкаласи амал қилади. Экспорт улуши: 

 реализациянинг умумий ҳажмида 15 фоиздан 30 фоизга қадар 

бўлганида – белгиланган ставка 30 фоизга камаяди; 

 реализациянинг умумий ҳажмида 30 фоиз ва ундан кўп бўлганида -  

белгиланган ставка 2 бараварга камаяди. 

Мол-мулк солиғи бўйича, ҳам шу тартиб амал қилади. 

Республикамиз солиқ тизимида экспорт фаолиятини рағбатлантиришга 

қаратилган қатор имтиѐзларнинг мавжудлиги миллий товар ишлаб 

чиқарувчиларни ўз маҳсулотларини экспорт қилишга йўналтирувчи асосий 

омил бўлиб хисобланади. 

Иқтисодий адабиѐтларда узоқ йиллардан буѐн ягона солиқ ставкаларини 

жорий этиш тўғрисида баҳсли мунозаралар давом этиб келаяпти. 

Бу қарашларни рус олимлари А.Абалкин, П.Бунич ва бошқаларнинг 

илмий ишларида учратиш мумкин. Уларнинг қайд этишларига кўра 

корхоналар фойдасидан олинадиган солиқ учун ягона ставка жорий қилиш 

бозор муносабатларига ўтаѐтган давлатлар учун мақбул ва ягона йўл 

эканлигини таъкидлайди. Фикрининг исботи тариқасида ягона ставкани 

жорий қилишнинг тўрт сабабини ажратиб кўрсатади: 

1) Хўжалик механизмининг ягоналиги; 

2) Капитални сарфлаш соҳаларининг солиқ муносабатларига нисбатан 

тенглиги, бу капитални эркин харакат қилиши учун асос яратади; 

3) Барча корхоналарнинг солиқ тўловчилар сифатида давлат олдида тенг 

ҳуқуқлилиги; 

4) Бозордаги рақобат курашида шароитларнинг тенглиги. 

Бозор иқтисодиѐти шароитида бунга қарама-қарши фикрлар ҳам мавжуд. 

Ана шундай фикрларга кўра, барча корхоналар учун ягона ставкада фойдадан 

солиқ олиш мақсадга мувофиқ эмасдир. Корхоналарнинг турлича молиявий 

шароитда бўлган ҳозирги давр ҳолатида ягона ставкани қўллаш корхонанинг 

молиявий эҳтиѐжлари билан давлат манфаатлари юзасидан кескин қарама-

қаршиликларни юзага келтиради. 

Ривожланган ва ривожланаѐтган давлатлар солиқ тизимига эътибор 

қаратадиган бўлсак, улар амалиѐтида солиқ ставкаларини табақалаштирилган 

ҳолда қўлланилишини гувоҳи бўлиш мумкин. 

Чунки, солиқларнинг рағбатлантирувчилик ролини юзага чиқиши асосан 

уч хил кўринишда юзага чиқади. Булар солиқ имтиѐзларини амалга ошириш 

(солиқ объектини камайтириш), солиқ тўловчиларни солиқдан озод этиш 

ҳамда солиқ ставкаларини табақалаштириш ҳисобланади. 

Қайд этиш жоизки, солиқ ставкаларини табақалаштириш  солиқ тизими 

ҳамда иқтисодиѐтнинг реал сектори учун ҳам фойдали бўлсада, аммо, бу 

жараѐнда энг асосий муаммо солиқ ставкаларини  табақалаштириш масаласи 

ҳисобланади. 

Агар, солиқ ставкаларини  табақалаштиришда  тўғри ва эгри солиқлар 

ҳолатига эътибор берадиган бўлса, эгри солиқларга нисбатан тўғри 

солиқларда солиқ ставкалари кўпроқ табақалашган. Бунинг асосий сабаби, 

солиқларнинг рағбатлантирувчилик роли асосан тўғри ва эгри солиқлар 

орқали юзага чиқиши, шунга асосланган ҳолда солиқ ставкаларини 

табақалаштиришда тўғри ва эгри солиқлар орқали корхоналарни турли хил 

фаолият бўйича рағбатлантириш ҳисобланади. 

Сув ресурсларидан фойдаланганлик учун солиқ хўжалик юритувчи 

субъектлардан  асосан сув манбаларидан тежаб тергаб фойдаланиш ҳамда 

давлат бюджетини даромад билан таъминлаш сифатида киритилган бўлиб, 

уни табақалаштиришда икки хил ѐндашув амалга оширилган, яъни сув 

ресурсларидан фойдаланилганлик учун солиқ ставкалари соҳалар ва 

сувларни пайдо бўлиш манбаларига кўра табақалаштирилгандир.  

Тўғри солиқлар жумласига кирувчи мол-мулк солиғи ҳам 

корхоналарнинг ўз тасарруфидаги ва фойдаланиладиган мол-мулкларининг 

самарали фойдаланишга  ундаш ва бюджет манфаати нуқтаи-назаридан 

киритилган бўлиб, мол-мулк солиғи бўйича солиқ асосан пропорционал 

ҳолда ўрнатилган бўлиб, у ҳозирги кунда (2008 йилда) 3,5 фоизлик ставкада 

белгилангандир.  

Шунингдек, тўғри солиқлардан бири ҳисобланган ягона солиқ тўлови 

кичик бизнес  субъектлари учун алоҳида солиқ тури бўлиб, у бўйича 

белгиланган солиқ ставкалари ҳам табақалашган. Бунда солиқ ставкасининг 

табақалаштириш мезони асосан корхоналарнинг ишлаб чиқариш фаолияти 

соҳалари бўйича берилган. Яъни, тайѐрлов ва таъминот корхоналари учун 

ялпи даромадга нисбатан 33 фоиз, саноат ва бошқа соҳалар учун 10 фоиз, 

қишлоқ хўжалиги корхоналари учун эса 6 фоиз қилиб белгиланган.  

Ўзбекистон Республикаси  солиқ тизимида тўғри солиқлардан ташқари 

эгри солиқлар ҳам амал қилиб, ушбу солиқ турлари бўйича ҳам 

табақалаштирилган солиқ ставкалари қўлланилади (1.3.2-чизма). 

Қўшилган қиймат солиғи энг асосий солиқ турларидан бири бўлиб, бу асосан 

оборотдан олинадиган ва сотувдан олинадиган солиқларнинг ўрнига киритилган. 

Қўшилган қиймат солиғи бўйича дастлабки йилда 32 фоизли ставка қўлланилган бўлса, 

бугунги кунда умумий тартибда 20 фоизлик ва ноллик ставка бўйича солиқ 

ундирилмоқда.  

Эгри солиқларнинг яна бир тури бўлган акциз солиғи бўйича ҳам табақалаштирилган 

солиқ ставкалари қўлланилган бўлиб, бу солиқ турида солиқ ставкаларини 

табақалаштиришда  бошқа солиқлардан фарқли равишда солиқ ставкалари солиқ 

тўловчиларнинг ишлаб чиқариш фаолияти соҳалар ѐки солиқ тўловчиларнинг 

жойланишига қараб эмас, балки акциз солиғига тортиладиган товарлар рўйхати бўйича 

табақалаштирилган. 

-чизма. Солиқ ставкаларини белгилаш мезонлари 

 

Умуман олганда, солиқ ставкаларини табақалаштириш солиқ 

тизимининг энг муҳим асосий муаммоларидан бири бўлиб, ўта нозик ва катта 

аҳамиятга эга бўлган масала ҳисобланади, чунки унда давлат бюджети ва 

солиқ тўловчиларнинг манфаатлари акс этган ҳисобланади. 
 

4. Ўзбекистонда солиқ тизимининг ҳозирги ҳолати таҳлили 
 

Мамлакатнинг асосий макроиқтисодий кўрсаткичларидан бири бу 

давлат бюджети ҳисобланади. Давлат бюджетининг таркибий қисмларини 

бюджет даромадлари ва харажатлари ташкил қилади. Мамлакатимизда 

мустақиллик йилларининг дастлабки йилларидан бошлаб бюджет 

ислоҳотларини жадал суръатларда олиб борди.  Бюджет соҳасини ислоҳ 

қилишнинг дастлабки босқичида асосий вазифа мустақил давлатнинг ўз 

бюджет тизимини шакллантиришдан иборат бўлган. Бу, биринчи навбатда, 

барқарор даромадларни шакллантириш ва давлат бюджетининг зарур 

харажатларини молиялаштиришни таъминлайдиган мустаҳкам қонуний ва 

меъѐрий асос яратилишини талаб қилар эди. Ушбу мақсадда “Бюджет тизими 

тўғрисида”ги Ўзбекистон Республикаси Қонуни ҳамда бир қанча бошқа 

қонунлар ва қонун ости ҳужжатлари тасдиқланган. 2000 йилда “Бюджет 

тизими тўғрисида”ги Қонун қабул қилинган бўлиб, унда давлат 

харажатларини режалаштириш, унинг ижроси ва назорати жараѐнлари 

аниқланиб, турли вазирлик ва идоралар, республика ва маҳаллий бошқарув 

идораларининг роли ва масъулият соҳалари аниқ чегараланган. 

Мамлакат иқтисодиѐтини секин-аста ўзгартириш ва эркинлаштириш, 

бир қанча давлат вазифаларини хусусий секторга топширилиши давлат 

бюджети харажатларини оптималлаштириш, саноат янги йўналишларининг 

ривожи ва хусусий сектор молиявий ҳолатининг мустаҳкамланиши, ҳамда 

мамлакат иқтисодиѐтида унинг роли ва улушини ошиши мамлакат Давлат 

бюджети даромадларини бир неча баробар кўпайтирди.Давлат бюджети ялпи 

ички маҳсулот ва миллий даромаднинг тақсимланиш жараѐнида давлатнинг 

жамиятдаги вазифаларини бажариши учун мақсадли равишда 

шакллантирилган марказлаштирилган пул фонди бўлиб ва мамлакатда яшочи 

барча аҳолининг молиявий манфаатларини ўзида ифода этади.    

2013-йилда сoлиқ юкини камайтириш сиѐсати давoм эттирилди. 

Мамлакатимизда кичик бизнес ва хусусий тадбиркорликнинг бу қадар жадал 

ривожланишида энг аввало мазкур соҳа учун белгиланаѐтган солиқ 

имтиѐзлари етарли даражадаги рағбатлантирувчи роль ўйнаѐтгани муҳим 

ҳисобланади. Хусусан, 2010 йилда кичик бизнес субъектлари учун 

белгиланган ягона солиқ тўлови 8 фоиздан 7 фоизга, 2011 йилда 6 фоизга, 

2012 йилда 5 фоизга пасайтирилган (5-расм). 

5-расм. Кичик бизнес субъектлари учун белгиланган солиқ ставкалари, 

фоиз
11

. 
 

2.2.2-расмдаги маълумотлардан кўринадики, 1996-2012 йиллар 

мобайнида кичик бизнес субъектлари учун белгиланган солиқ ставкалари 38 

фоиздан 5 фоизга ѐки 7,6 мартага қисқарган. 2015 йилда бу кўрсаткич 2012 

йил даражасида қолдирилди.  

2015 йилда иқтисодиѐт соҳасидаги солиқ юки 21,5 фоиздан 20,5 фоизга, 

жисмоний шахслар учун даромад солиғининг энг кам ставкаси 8 фоиздан 7,5 

фоизга туширилганига қарамасдан, давлат бюджети ялпи ички маҳсулотга 

нисбатан 0,1 фоиз профицит билан бажарилди (6-расм). 
 

 
 

6-расм.Давлат бюджети кўрсаткичларининг бажарилиш даражаси, 

ЯИМга нисбатан фоизда
12

. 
 

Расмдан кўринадики, 2000-2004 йиллар давомида мамлакатимиз давлат 

бюджети тақчиллигини -1,0 фоиздан -0,4 фоиз даражасига қадар 

пасайтиришга, 2005-2008 йиллар давомида эса давлат бюджети тақчиллигига 

барҳам бериб, давлат бюджети профицитини 0,1 фоиздан 1,5 фоизга қадар 

оширишга эришилди. Кейинги йилларда мазкур жараѐнларга ҳам жаҳон 

молиявий-иқтисодий инқирози ўзининг салбий таъсирини кўрсатишига 

қарамасдан, бюджет профицитини сақлаб қолишга эришилмоқда. Хусусан, 

2015 йилда ҳам мақсадга мувофиқ йўналтирилган чора-тадбирлар 

                                                           
11

Ўзбекистон Республикаси Иқтисодиѐт Вазирлиги маълумотлари асосида муаллиф томонидан тузилган. 
12

 Ўзбекистон Республикаси Иқтисодиѐт Вазирлиги маълумотлари асосида муаллиф томонидан тузилган. 

натижасида бюджет даромадлари унинг харажатларидан ортиш ҳажми 

ЯИМнинг 0,1 фоизи даражасида бўлишига эришилди. Умуман олганда, 

давлат бюджети соҳасидаги бундай натижаларни қўлга киритишда 

мамлакатимиз иқтисодиѐтини босқичма-босқич ўзгартириш ва 

эркинлаштириш, илгари давлат зиммасида бўлган бир қанча вазифаларнинг 

хусусий секторга ўтказиш орқали давлат бюджети харажатларини 

оптималлаштириш, янги саноат йўналишларининг ривожлантирилиши ҳамда 

хусусий сектор молиявий ҳолатининг мустаҳкамланиши, шунингдек, унинг 

мамлакат иқтисодиѐтидаги роли ва улушининг ортиши каби омиллар 

сезиларли таъсир кўрсатди.      

2013 йилда ҳам мамлакатимизда ижтимоий соҳаларни жадал 

ривожлантиришга алоҳида эътибор қаратилди. Чунончи, давлат жами 

харажатларининг асосий қисми, яъни 59,3 фоизи ижтимоий соҳа ва аҳолини 

ижтимоий ҳимоя қилиш чора-тадбирларини амалга оширишга қаратилди, 

унинг 34 фоиздан ортиғи таълим, 14,5 фоиздан кўпроғи соғлиқни сақлаш 

соҳаларини молиялаштиришга йўналтирилди. 

Мамлакатимиздаги юқори ва барқарор ўсиш суръатлари кўп жиҳатдан 

давлат иқтисодий сиѐсати орқали фаолликнинг рағбатлантирилишига боғлиқ 

бўлиб, бунда солиқ юкининг йилдан йилга пасайтириб борилаѐтганлиги 

сезиларли таъсир кўрсатмоқда (7-расм). 
 

 
 

7-расм. Ўзбекистонда солиқ юки даражасининг пасайиб бориши,  

ЯИМга нисбатан фоизда.
13

 
Ўзбекистонда солиқ юки 1995 йилда ЯИМга нисбатан 41,2 фоизни 

ташкил этган бўлса,  2013 йилда 2 баравардан кўпроқ пасайиб, 20,5 фоизни 

ташкил этди. Яъни, 2013 йилда солиқ юкининг умумий даражаси ўтган йилга 

нисбатан 1 фоиз пунктига камайтирилди.  

Бюджет тақчиллигининг кучайиши муқаррар равишда давлат қарзини 

келтириб чиқаради. Яъни, бюджет  тақчиллиги асосан давлат қарзи ҳисобига 

қопланиб, у ички ва ташқи қарзлардан иборат бўлади. Ички қарз давлатнинг 

мамлакат ичида заѐмлар ва бошқа қимматли қоғозларини чиқариш, 

бюджетдан ташқари турли фондлар (суғурта фонди, ишсизлик бўйича 

суғурталаш фонди, пенсия фонди) олинган қарзлардан иборат бўлса, ташқи 

                                                           
13

 Ўзбекистон Республикаси Иқтисодиѐт Вазирлиги маълумотлари асосида муаллиф томонидан тузилган. 

қарз хорижий давлатлардан, улардаги жисмоний ва юридик шахслардан, 

шунингдек, халқаро молиявий ташкилотлардан олинган қарз ҳисобланади.  

Ташқи қарзнинг меъѐридан ошиб кетиши миллий иқтисодиѐт ривожига 

салбий таъсир кўрсатади. Агар ташқи қарз бўйича тўловлар мамлакатнинг 

товар ва хизматлар экспортидан келадиган тушумнинг сезиларли қисми, 

масалан, 20-25 фоизидан ошиб кетса, бу ҳолат давлатнинг кредит бўйича 

рейтингини пасайтириб юборади. Натижада четдан янги қарз маблағларини 

жалб этиш мушкуллашади. Шунга кўра, давлатлар мунтазам равишда ташқи 

қарзни тартибга солиш чора-тадбирларини амалга ошириб боради. 

Бундай чора-тадбирлар қаторига қуйидагиларни киритиш мумкин: 

мамлакатнинг олтин-валюта захираси ҳисобидан қарзларни тўлаб бориш; 

кредиторларнинг қарз тўлов муддатларини ўзгартиришлари, айрим ҳолларда 

уларнинг маълум қисмидан воз кечишларига эришиш; қарзларни 

мамлакатдаги кўчмас мулк, қимматли қоғозлар, капиталда иштирок этиш ва 

бошқа ҳуқуқларни сотиш ҳисобидан тўлаш; халқаро банклар ва бошқа 

молиявий ташкилотлардан ѐрдам олиш ва ҳ.к. 

Ўзбекистонда ташқи қарз масаласига мустақил тараққиѐтимизнинг 

дастлабки палласиданоқ ҳар томонлама чуқур ўйланган ва мулоҳаза 

қилинган ҳолда ѐндошилди. Буни давлатимиз раҳбарининг қуйидаги 

фикрлари орқали яққол ифодалаш мумкин: “Ёш давлатимиз мураккаб синов 

кунларини бошидан кечираѐтган бир пайтда, қанчалик қийин бўлмасин, биз 

фақат ўз куч ва имкониятларимизга таяниб ва суяниб иш тутишга мажбур 

эдик. Ана шундай вазиятда кўплаб ўткир ва кескин саволларга жавоб излаш 

ва топишга тўғри келди. Масалан, қайси давлат бизга қанча ва қандай 

шартлар билан сармоя ва қарз беради? Қарз берган давлатларнинг сиѐсий 

шартлари бўлмайдими? Бировдан қарз олиб, кейин унинг сиртмоғига тушиб 

қолмаймизми? Олган қарз-кредитларимиз бўйнимизда оғир юк бўлиб қолиб 

кетмайдими? 

Қарз олиш осон, бу ҳаммамизга маълум, лекин уни бир кун келиб тўлаш 

ҳам керак. Биз фақатгина бугунги кунни эмас, балки эрамизни, келажак 

авлодларни ҳам ўйлашимиз керак. Биз ҳозир хато қилиб қўйсак, 

фарзандларимиз келажакда қоқилиб қолишини ҳисобга олмасак, бу катта 

гуноҳ бўлади”14. 

Ҳақиқатан ҳам, бундай фикр-мулоҳазалар билан ҳисоблашмаган ҳолда, 

айрим гуруҳ ѐки қатламларнинг корпоратив манфаатларини кўзлаган ҳолда, 

спекулятив мақсадларда ташқи кредит ва қарзларнинг олиниши жаҳон 

молиявий-иқтисодий инқирози шароитида кўплаб ривожланаѐтган 

мамлакатларда уни қайтариш билан боғлиқ жиддий муаммоларни келтириб 

чиқарди. Пировардида мазкур мамлакатлар аксарият ҳолларда ўз ташқи 

қарзларини реал миллий бойликлар – ер, бино ва иншоотлар, бошқа кўчмас 

мулк объектлари ва бошқалар ҳисобига тўлашга мажбур бўлдилар.  

2016 йилда ижтимоий соҳага Давлат бюджети жами харажатларининг 

59,1 фоизи ѐки ўтган йилга нисбатан кўпроқ маблағ ажратилади. Жумладан, 

                                                           
14

 Каримов И.А. Юксак маънавият – енгилмас куч. И. Каримов. – Т.: “Маънавият”, 2008, 103-104-б. 

таълим-тарбия соҳасига давлат бюджети харажатларининг 33,7 фоизи, 

соғлиқни сақлаш тизимига 14 фоизи йўналтирилади. Таълим-тарбия 

соҳасини таъминлаш ва ривожлантириш сарф-харажатлари ўтган йилга 

қараганда 16,3 фоизга, соғлиқни сақлаш тизимида 16 фоизга кўпаяди. 

Шунингдек, Маҳаллий Ҳокимият органларининг бюджет даромадлари 

режасини тўлиқ бажарилишини таъминлаш бўйича устувор вазифалар қилиб 

қуйидагилар белгиланди. 

 солиқларнинг йиғилиш даражасини кўтариш; 

 тадбиркорлик субъектларига тақдим этилган имтиѐзлардан унумли 

фойдаланган ҳолда уларга кўмаклашиш ва янги иш ўринларини яратиш; 

 ҳудудларда ишлаб чиқариш суръатларини оширишга қаратилган ва 

тасдиқланган чора-тадбирлар ижроси бажарилишини таъминлаш; 

 маҳаллий бюджетларни режалаштириш тизимини ва бюджетлараро 

муносабатларни такомилаштириш;  

 бюджет даромадларини ошириш бўйича қўшимча ресурсларни излаш.  
 

5. Ўзбекистонда солиқ тизимини такомиллаштиришнинг устувор 

йўналишлари 

Ўзбекистонда бюджет ва солиқ тизимини такомиллаштириш иқтисодий 

ислоҳотлар ва давлат иқтисодий сиѐсатининг марказий масалаларидан бири 

ҳисобланади. Зеро, изчил солиқ-бюджет сиѐсатининг амалга оширилиши, 

солиқ юкини камайтириш билан боғлиқ чора-тадбирларнинг ишлаб 

чиқилиши, солиқ тўловчиларда ишлаб чиқаришни кенгайтиришга шароит 

яратилиши, ишлаб топилган ва уларнинг ўзларида қолдирилаѐтган 

маблағларнинг реинвестиция қилиниши оқибатида қўшимча солиқ 

объектининг пайдо бўлиши ҳисобига нафақат бюджетдаги йўқотишлар 

ўрнининг қопланиши, балки солиқ тўловчиларнинг қўшимча даромадларга 

эга бўлиб, ишлаб чиқариш имкониятининг ошишига олиб келади. 

Мамлакатдаги солиқ тизимининг соддалаштирилиши ва унификация 

қилиниши, солиқ юкининг янада камайтирилиши қуйидаги бир қатор 

вазифаларнинг муваффақиятли амалга оширилишига моддий замин яратади:  

- солиқ юкининг камайтирилиши орқали солиқ имтиѐзларининг 

кенгайтирилиши хорижий инвестицияларнинг жалб қилиниши ва 

иқтисодиѐтни модернизациялашни кенгайтиришга имкон яратади; 

- солиқ тизимини соддалаштириш ва солиқ ставкаларини пасайтириш ўз 

навбатида хусусий мулкчилик тармоғини кенгайтиради, бизнес учун қулай 

муҳит яратади ва унинг кафолатларини мустаҳкамлайди; 

- солиқ юкини камайтириш ҳисобига солиқ тўловчилар ихтиѐрида 

қоладиган маблағлар реинвестиция қилинишига ҳамда ишчи ходимларнинг 

иш ҳақига йўналтирилишига тавсия қилиниши, жисмоний шахслар 

даромадларидан олинадиган солиқ ставкасининг оралиқ чегаралари бўйича 

пасайтирилиши, жисмоний шахслардан олинадиган даромад солиғи бўйича 

имтиѐзларининг кенгайтирилиши пировардида аҳоли даромадларининг 

ошишига ҳамда янги иш ўринларининг яратилишига олиб келади; 

- солиқ юкини камайтириш натижасида солиқ тўловчилар ихтиѐрида 

қолган маблағлардан самарали фойдаланиш аҳоли даромади ва бандлик 

даражасини ошириш орқали харид талабининг жадал ўсишини таъминлайди;  

- солиқ соҳасидаги ислоҳотларни чуқурлаштириш ва солиқ юкини 

камайтириш экспортни ҳар томонлама рағбатлантириш ва валюта 

заҳираларини тежаш, улардан оқилона ва самарали фойдаланишни ҳам 

таъминлайди; 

- солиқ тизимидаги ислоҳотларни чуқурлаштириш уй-жой коммунал 

хўжалигидаги ислоҳотларни чуқурлаштириш ҳамда энергия ресурсларидан 

фойдаланишда тежамкорликни таъминлаш билан боғлиқ чора-тадбирларнинг 

амалга оширилишига ҳам таъсир кўрсатади. 

Ўзбекистонда ишлаб чиқаришнинг юқори ўсиш суръатларини 

таъминлаш, тадбиркорлик фаолиятини рағбатлантириш, аҳолининг реал 

даромадларини ва истеъмол талабларини оширишда мунтазам равишда солиқ 

юкини камайтириш чораларининг кенг қўлланилиши ўз натижаларини 

бермоқда. Айниқса, солиқлар ва тўловларни бирхиллаштиришга катта 

эътибор қаратилиши солиққа тортиш механизмларининг ошкоралигига, 

солиқларни ҳисоблаш ва тўлашга оид корхоналар фаолиятини 

соддалаштиришга, шунингдек, солиқ мажбуриятларининг бажарилишини 

самарали назорат қилишга ѐрдам беради. Айни пайтда бу ҳол республикада 

қўлланиладиган солиқ тизимини халқаро меъѐрлар ва андозаларга 

мувофиқлаштириш зарурати билан изоҳланади. 

Фақат 2000-20015 йиллар мобайнида мамлакатда даромад солиғи 38 

фоиздан 5 фоизга пасайтирилди. Шунга мувофиқ корхоналарнинг молиявий 

ресурслари ҳам тегишли равишда ошди. Бу ўз навбатида, инвестицияларнинг 

кўпайиши, корхоналарнинг айланма маблағларини тўлдириш, ишчи ва 

хизматчиларнинг иш ҳақи ва даромадларини ошириш учун қўшимча манба 

бўлиб хизмат қилмоқда.  

Президентимиз И.Каримов маърузасида 2008 йилда солиқ соҳасини 

янада эркинлаштириш сиѐсати давом эттирилиши таъкидланиб, унинг асосий 

йўналиш ва натижалари сифатида қуйидагилар белгиланди: 

-кичик бизнес ва хусусий тадбиркорлик субъектлари, фермер хўжалик-

лари учун ягона солиқ ставкаси 10 фоиздан 8 фоизга камайтирилади; 

- банклар учун даромад солиғи 17 фоиздан 15 фоизга туширилади; 

- солиқ ставкасининг пасайтирилиши натижасида бўшайдиган маблағлар 

банкларнинг капиталлашувини ошириш учун мақсадли равишда 

йўналтирилади;  

- бошқа барча хўжалик субъектлари учун даромад солиғи ставкаси 10 

фоиз миқдорида сақланиб қолади; 

- таклиф этилаѐтган чора-тадбирларни амалга ошириш қўшимча 

равишда 100 миллиард сўмдан ортиқ маблағни хўжалик субъектлари 

ихтиѐрида қолдириш имконини беради; 

- жорий йилнинг 1 январидан бошлаб жисмоний шахслардан олинадиган 

солиқ базасини ҳисоблаш ва кўпайтириш бўйича янги тизимнинг жорий 

этилиши муносабати билан аҳолининг реал даромадлари сезиларли даражада 

ортади
15

. Шунингдек, ушбу маърузада давлат бюджетини бажаришга 

қаратилган ғазначилик хизмати институтини ривожлантириш ва 

мустаҳкамлаш бюджет маблағларидан фойдаланиш самарадорлигини 

ошириши қайд этилиб, бу борада Молия вазирлиги ҳузурида ташкил этилган 

Ғазначилик тузилмасининг моддий-техник базасини мустаҳкамлаш, уни 

малакали кадрлар билан таъминлаш, халқ таълими ва соғлиқни сақлаш 

соҳасида бюджет ташкилотларини молиялаш механизмини янада 

такомиллаштириш бўйича кенг кўламли ишларни амалга ошириш лозимлиги 

кўрсатиб ўтилди. 

Ўзбекистонда 2008 йилнинг 1 январидан янги таҳрирдаги Солиқ кодекси 

кучга кирди. Мазкур кодекснинг мамлакатимиз ижтимоий-иқтисодий 

тараққиѐтини таъминлаш, барқарор ўсиш суръатларини рағбатлантиришдаги 

аҳамиятини эътиборга олган ҳолда, унинг амалий ижросини диққат билан 

ўрганиш қандай шароитларда самара бераѐтгани, қайси  ҳолатларда  эса  уни  

янада такомиллаштириш ѐки тузатиш киритиш зарурлигини аниқлаш жуда 

муҳим. 

2009-2012 йилларга мўлжалланган Инқирoзгa қaрши чoрaлaр дaстуридa 

ҳам кичик бизнeсни ривoжлaнтиришни рaғбaтлaнтиришда сoлиқ 

имтиѐзлaридан кенг фойдаланиш белгилаб олинган. Жумлaдaн: 

- янги тaшкил этилaѐтгaн кичик вa xусусий кoрxoнaлaрни қўллaб-

қуввaтлaш мaқсaдидa Имтиѐзли крeдит жaмғaрмaсининг рeсурс бaзaсини 

икки бaрoбaр oшириш; 

- бeрилгaн имтиѐзлaрнинг aмaл қилиш муддaти узaйтириш; 

- aйлaнмa мaблaғлaрни тўлдириш учун бeрилaдигaн крeдитлaрнинг энг 

узoқ муддaтини 12 oйдaн 18 oйгa oшириш; 

- 2009 йилнинг 1 янвaридaн сaнoaт сoҳaсидa фaoлият кўрсaтaѐтгaн кичик 

кoрxoнaлaр учун ягoнa сoлиқ тўлoв стaвкaси 8 фoиздaн 7 фoизгa 

кaмaйтириш; 

- мoлиявий, мaиший вa бoшқa xизмaтлaрни кўрсaтaѐтгaн микрoфирмaлaр 

вa кичик кoрxoнaлaрни ягoнa сoлиқ тўлoвидaн 3 йил муддaтгa oзoд этиш; 

- микрoфирмaлaр вa кичик кoрxoнaлaр, нoдaвлaт xўжaлик юритувчи 

субъeктлaрни oлaдигaн дивидeндлaрининг инвeстициялaргa, aввaл oлингaн 

крeдитлaр учун ҳисoб-китoб қилишгa йўнaлтирилaдигaн қисмини 5 йил 

муддaтгa сoлиқдaн oзoд этиш; 

- 2009 йилдa xўжaлик юритувчи субъeктлaрни тeкширишлaр сoнини 

кaмидa янa 30 фoизгa кaмaйтириш кўздa тутилгaн
16

.  

Белгиланган солиқ имтиѐзлари кичик бизнес ва хусусий тадбиркорлик 

субъектларининг фаолиятини янада кенгайтириш ва иқтисодиѐтимиз 

салоҳиятини оширишга қулай имкон яратади.  
 

                                                           
15

 Инсон манфаатлари устуворлигини таъминлаш – барча ислоҳот ва ўзгаришларимизнинг бош мақсадидир. 

Ўзбекистон Республикаси Президенти Ислом Каримовнинг 2007 йилда мамлакатни ижтимоий-иқтисодий 

ривожлантириш якунлари ва 2008 йилда иқтисодий ислоҳотларни чуқурлаштиришнинг энг муҳим устувор 

йўналишларига бағишланган Вазирлар Маҳкамаси мажлисидаги маърузаси // Халқ сўзи, 2008 йил 9 февраль.  
16

 Қаралсин: Каримов И.А. Жаҳон молиявий-иқтисодий инқирози, Ўзбекистон шароитида уни бартараф 

этишнинг йўллари ва чоралари. – Т.: Ўзбекистон, 2009, 47-48-б. 

Хулосалар 

 

Давлат бюджети даромадлар қисмининг асосий манбаи бўлиб солиқлар 

ҳисобланади. Солиқ иқтисодий категория сифатида, соф даромаднинг бир 

қисмини бюджетга жалб қилиш шакли бўлиб, молиявий муносабатларнинг 

таркибий қисмини ташкил қилади. 

Солиқ – бу давлатнинг ўз вазифаларини амалга ошириши учун зарур 

бўлган молиявий маблағларни шакллантириш мақсадида жисмоний ва 

ҳуқуқий шахслардан бюджетга мажбурий тўловларни ундириш шакли. 

Солиқ ѐрдамида миллий даромаднинг тегишли қисми тақсимланади ва 

қайта тақсимланади. 

Солиқ ставкаси ва даромадлар ўртасидаги нисбатга асосланиб, солиқлар 

одатда прогрессив (ўсиб борувчи), пропорционал (мутаносиб) ва регрессив 

(камайиб борувчи) солиқларга бўлинади. 

Даромад ҳажми ўсиб бориши билан ўртача ставкаси ўсиб борувчи солиқлар 

прогрессив солиқлар дейилади. 

Даромад ҳажми ўсиб бориши билан ўртача ставкаси пасайиб борувчи 

солиқлар регрессив солиқлар дейилади. 

Даромад ҳажми ўсиб бориши билан ўртача ставкаси ўзгаришсиз қолувчи 

солиқлар пропорционал солиқлар дейилади. 

Давлат томонидан олинадиган солиқлар ҳамда уларнинг ташкил 

қилиниш шакл ва усуллари биргаликда солиқ тизимини ташкил қилади. 

Давлат сарфлари солиқ тушумлари ҳисобига амалга ошсада, давлат 

сарфлари миқѐсининг ўсиши ўз навбатида солиқларнинг ўсишини тақозо 

қилади ва унинг даражасини белгилаб беради. 

Ҳозирги даврда умумий тенденция бўлган давлат сарфларининг ва шунга 

мос равишда солиқ ҳажмининг ўсиб боришини қуйидаги омиллар тақозо 

қилади: аҳоли сонининг ўсиши; ижтимоий соҳа хизматлари сифатига 

талабнинг ортиши ва урбанизация; атроф-муҳитнинг ифлосланиши; 

даромадлар тенгсизлигини қисқартириш дастурларини амалга ошириш; 

миллий мудофаа, давлат хавфсизлигини таъминлаш харажатлари ҳажмининг 

ўсиши. Солиқ ставкасини белгилаш бир қатор тамойилларга асосланади.   

1. Нафлилик тамойили – турли шахслардан, уларнинг солиқлар ҳисобига 

молиялаштириладиган дастурлардан фойдаланиши даражасига қараб турлича 

солиқ ундирилиши кераклигини билдиради. 

2. Тўловга лаѐқатлилик тамойили – солиқ миқдори солиқ тўловчининг 

бойлиги ва даромадлари даражасига мос келиши зарур. Бошқача айтганда, 

солиқ солиш даромадларнинг адолатли тақсимланишини тақозо қилиши 

зарур. 

3. Адолатлилик тамойили – даромадлари ва ҳукумат дастурларидан 

фойдаланиш даражаси бўйича тенг бўлган кишилар тенг миқдорда солиқ 

тўлаши зарур. 

Солиқлар амал қилиш доираси (марказий ва маҳаллий солиқлар), 

маҳсулот таннархига қўшилиш усули (тўғри ва эгри солиқлар) ва иқтисодий 

мазмунига қараб ҳам туркумланади.   

